ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Ռուսալ Արմենալ» փակ բաժնետիրական ընկերության կողմից իրականացվող ներդրումային ծրագրի շրջանակներում 2016 թվականի օգոստոսի 1-ից մինչև 2016 թվականի դեկտեմբերի 31-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:

2. Հայաստանի Հանրապետության էկոնոմիկայի նախարարին` ապահովել «Ռուսալ Արմենալ» փակ բաժնետիրական ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ

Հավելված

ՀՀ կառավարության 2016 թվականի
__________ -ի N …-Ա որոշման
ՑԱՆԿ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1
	8514 30000
	Վառարան
	հատ
	3
	Լեհաստան
	815 876 640


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Ռուսալ Արմենալ» ՓԲ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

Ներդրումային ծրագրի շրջանակներում «Ռուսալ Արմենալ» ՓԲ ընկերության նպատակն է արտադրական հզորությունների աստիճանական ավելացումը և ապրանքային արտադրանքի անվանացանկի ընդլայնումը: Ընկերության հիմնական գործունեությունն է  ալյումինե համաձուլվածքներից փայլաթիթեղի արտադրությունը։ 
Փայլաթիթեղի լրացուցիչ թողարկումը 5600 տ/տարի ծավալով կապահովվի ապրանքային արտադրանքի անվանացանկի ընդլայնման հաշվին՝
· Կոնտեյներային փայլաթիթեղ (SRC foil) – 3600 տ/տարի

· Փայլաթիթեղ ճկուն փաթաթվածքի արտադրության համար (converter foil) – 2000 տ/տարի:

Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:
3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

«Ռուսալ Արմենալ» ՓԲ ընկերության նպատակն է արտադրական հզորությունների աստիճանական ավելացումը և ապրանքային արտադրանքի անվանացանկի ընդլայնումը, որի համար նախատեսում է ներդրումներ իրականացնել շուրջ 2.4 մլրդ ՀՀ դրամի չափով, որից մոտ 816 մլն ՀՀ դրամը` վառարաններ ձեռք բերելու համար: 

Վերոնշյալ ներդրումների շնորհիվ հնարավոր կլինի տեղադրել լեհական արտադրությամբ ժամանակակից վառարաններ:

Ներդրումային ծրագրի իրագործման արդյունքում կստեղծվի մինչև 4 աշխատատեղ` միջին աշխատավարձը կազմելով 2016թ.– 378, 2017թ.- 389 և 2018թ.-389 հազ. դրամ: 

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ՌՈՒՍԱԼ ԱՐՄԵՆԱԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն 01/2-4/17805-16 2016-07-07  

  
	Ի կատարումն ՀՀ վարչապետի ս.թ. հունիսի 30-ի թիվ 02/23.20/9521-16 հանձնա​րա​րա​կանի, ՀՀ ֆինանսների նախարարությունը քննարկել է «Ռուսալ Արմենալ» փակ բաժ​նե​տիրա​​​կան ընկերության կողմից ՀՀ կառավարության աշխատակազմ ներ​կա​​յաց​ված գրու​թյունը՝ կապված ներդրումային ծրագրերի շրջանակում ապրանքների ներ​մուծ​ման դեպքում հաշ​​​վարկված ԱԱՀ գումարների վճարման ժամկետը երեք տարով հետաձգելու հետ, ինչի կապակցու​թյամբ դիտողություններ և առաջարկություններ չկան:
	-

	2
	ՀՀ ԿԱ պետական եկամուտների կոմիտե     

01/3-2/20312-16 2016-07-07       
	Դիմումին կից ներկայացված Ձև N 3-ը հաստատված չէ կազմակերպության կողմից, մինչդեռ ՀՀ կառավարության 2011թ. օգոստոսի 4-ի N 1119-Ն որոշման 2-րդ հավելվածի 3-րդ կետի 3-րդ ենթակետի համաձայն` դիմումին կից ներկայացվում է ներմուծվող ապրանքների ցանկ` հաստատված անձի կամ վերջինիս լիազորած անձանց կողմից:
	Ընդունվել է ի գիտություն:

Ընկերության հետ համատեղ քննարկվել է և Ձեր կողմից նշված հարցի վերաբերյալ լրացուցիչ տրամադրվել է տեղեկատվություն (կցվում է):

	3
	ՀՀ բնապահպանության նախարարություն 1/01.2/11327-16 

2016-07-06
	Ի կատարումն ՀՀ վարչապետի 30.06.2016թ. N02/23.20/9521-16 հանձնարարականի, հայտնում եմ, որ <<Ռուսալ Արմենալ>> ՓԲ ընկերությանը ներդրումային ծրագրի շրջանակներում ներմուծվող սարքավորումների ԱԱՀ-ի գումարների հետաձգման վերաբերյալ ՀՀ բնապահպանության նախարարությունը առարկություններ և առաջարկություններ չունի:
	-

	4
	ՀՀ էներգետիկայի նախարարություն 01/23.2/3344-16 2016-07-06
	«Ռուսալ Արմենալ» ՓԲԸ-ի կողմից իրականացվող ներդրումային ծրագրի շրջանակներում ներմուծվող ապրանքների նկատմամբ հաշվարկվող ԱԱՀ-ի վճարման ժամկետի հետաձգման դիմումի վերաբերյալ ՀՀ էներգետիկայի և բնական պաշարների նախարարությունը (նախարարություն) կարծիք հայտնել չի կարող, քանի որ ծրագիրը վերաբերում է փայլաթիթեղի արտադրությանը, իսկ նախարարությունը չի հանդիսանում տվյալ ոլորտը համակարգող լիազոր պետական մարմին:
	-

ԱՐԾՎԻԿ ՄԻՆԱՍՅԱՆ

	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Ռուսալ Արմենալ» ՓԲ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	3
	3
	3
	3.0

	Ռիսկայնության աստիճան (5)
	3
	2
	3
	2.7

	Տնտեսության վրա մուլտիպլիկատիվ ազդեցություն (4)
	1
	2
	3
	2.0

	Զբաղվածության ընդլայնում (7)
	1
	2
	1
	1.3

	Նորարարություն և մրցակցային առավելություն (4)
	3
	2
	2
	2.3

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	7
	4
	7
	6.0

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	4
	2
	4
	3.3

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	4
	4
	2
	3.3

	Աշխատանքի արտադրողականություն (3)
	2
	1
	2
	1.7

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	1
	1
	2
	1.3

	Ընդհամենը
	29
	23
	29
	27.0


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

                                                                                                                                         ԱՐԾՎԻԿ ՄԻՆԱՍՅԱՆ
